
 
 



 



 



     25 қыркүйекте «Ашық алаң»  дебат үірмесінің алғашқы отырысы болып өтті. Осы отырыс барысында  дебат үйірмесіне қатысатын 

оқушылар нақтыланды және үйірме жетекшісі Г. Алмамбетова  оқушыларды дебат үйірмесінің жұмыс жоспарымен таныстырды. 

Мектепішілік дебат қозғалысы фракциясының жетекшісі болып 9- сынып оқушысы Қанатқызы Гүлім  сайланды. Отырыс барысында 

оқушыларға дебат және оның ережелері туралы түсініктер беріліп, үйірменің мақсат мен міндеттері таныстырылды.  

   Қазан айында «Қазақстан- бақытты балалар мекені» тақырыбында 8-сынып оқушылары арасында пікірсайыс өткізілді. Үйірме мүшелері 

тақырып аясында пікірсайысқа түсіп, өз ой- пікірлерімен бөлісті.   Еліміздің ынтымақ пен тыныштықтың, береке мен бақыттың мекені 

екенін және биыл «Балаларды қорғау жылы» болып қабылданғанын өз сөздеріне арқау етті. Балаларға көптеген  қамқорлық пен қолдау 

көрсетіліп жатқанын айтты. Соңында «Қазақстан - балалардың бақытты мекені»  деген ортақ пікірге келді.  

       Қараша айында  ата –аналар күніне орай «Бала жақсы оқу үшін не істеу керек?» деген  тақырыпта ата- аналар арасында пікірсайыс 

өткізілді.  Пікірсайыс  барысында ата-аналар баланың жақсы оқуы  ең әуелі өзімізге байланысты, үйден үнемі балаға бақылау жасап отырсақ  

бала қалыптасар еді. Сондықтан  мұғалімдермен тығыз байланыста болып, екі жақтап баланың оқуына ықпал жасауымыз қажет.Бала - әрбір 

ата- ананың болашағы. Болашағымыздың іргетасы мықты болсын десек, әрқайсысымыз баламызға дұрыс тәрбие берейік деген пікір 

тоқталды. 

      Желтоқсан айындағы «Жастарда патриоттық рух бар ма?» тақырыбындағы дебатта жақтаушы топ  жастардың  бойында ата- баба 

қанынан сіңген ұлттық рухтың әлі де жоғалмағанын мысалдармен дәлелдесе, ал даттаушы топ қазіргі жастардың бойындағы патриоттық 

рухтың әлсіреп бара жатқанын, сондықтан  жас ұрпақты Отанын сүйе білуге тәрбиелеудің маңызы зор екенін айтты. 

    Қаңтар айында «Бүгінгі заманның құндылығы неде?» деген тақырыпта дебат үйірме мүшелерінің қатысуымен пікірсайыс өткізілді. 

Пікірсайыс барысында жақтаушы, даттаушы тарап бүгінгі заманның құндылығы туралы  дәлелдемелер келтіріп, өз ұстанымдарын қорғай 

алды. Құндылық ұғымына түсінік бере отырып, отбасы құндылығы, жеке бас құндылығы,рухани, саяси,  моральдық, философиялық  және 

ұлттық құндылықтар туралы айтып,мысалдармен дәлелдеп, өз ұстанымдарын қорғай білді. 

   Ақпан айында   «Шетелде білім алу қаншалықты қажет?» деген тақырыпта үйірме мүшелерінің қатысуымен  пікірсайыс өткізілді. Үйірме 

мүшелері тақырып аясында  өз ой- пікірлерін айтып,  әр топ  өз ұстанымдарын жақтап шыға алды. Бірі  шет елде білім алмай- ақ өз елімізде 

де жақсы білім алып, ел игілігі үшін қызмет етуге болатынын айтса, ал екіншісі шет елдердегі білім сапасының жоғарылығын тілге тиек етті. 

     Наурыз айында «Жастар мәдениеті» тақырыбында ойталқы болып өтті. Тақырып аясында қатысқан оқушылар қазіргі жастардың 

мәдениеті туралы ой бөлісті. Ауыл жастары мен қала жастарының арасындағы  айырмашылықтың  себептері мен салдарларын атап өтті.  

   Сәуір айындағы «Жастардың қылмыскер  болуына  кім кінәлі?» деген тақырыпта  

8- сынып оқушылары арасында дебат өткізілді. Дебат барысында даттаушылар қазір қоғамда жасөспірімдер арасындағы құқық 

бұзушылықтың көбейіп бара жатқанын, оған себеп ата- аналардың бала тәрбиесіне   көп көңіл бөлмейтіндігінен болатынын атап өтіп, ата- 

аналар кінәлі деген пікірге келсе  жақтаушы топ жастардың қылмысқа баруына  қазіргі әлеуметтік жағдайлар мен желінің  кесірі деген 

тоқтамға келді. 

№82 орта мектепте «Ашық  алаң» дебат клубының   ұйымдастыруымен 8-9 сынып оқушыларының қатысуымен «Интернет кітапты 

алмастыра ала ма?»  тақырыбында  оқушыларды кітап оқуға саналы түрде баулу , оқу мәдениетін қалыптастыру, рухани байлығын дамыту 

мақсатында  дебат ұйымдастырылды. 



Бәсекеге қабілеттіліктің басты мақсаты –білім, ал білімнің қайнар көзі- кітапта.Оқушылар дебат барысында  кітап адамның жүрегін, 

санасын, ақылын байытады, дүниетанымын кеңейтеді, жақсы кітапты оқу арқылы адамның сөздік қоры көбейіп, өз пікірін еркін жеткізе 

алатынын айтты , сонымен бірге қазіргі таңда интернет әлемдік қауымдастықтың негізгі ақпараттық-коммуникациялық құралына айналып 

отырғанын айта келіп,   тиімділігі мен пайдасы туралы  ақпараттармен толықтырды.    

 Дебатты қортындылаған клуб жетекшісі қазақ тілі мен әдебиеті пәні мұғалімі Г. Әлманбетова  даттаушы жақ пен  жақтаушы жақтың  

тақырып бойынша өз ойларын анық, әсерлі, нақты түрде жеткізе алғанын,  дәлелдей білгенін айтып, ризашылығын білдірді.   

